
Inatsisartunut ilaasortaq Vivian Motzfeldt, Siumut 

Mittarfeqarfiit pillugit § 37 naapertorlugu apeqqummut nr. 2017-085-imut 
akissuteqaat 

Asasara Vivian Motzfeldt, 

Mittarfeqarfiit pillugit apeqqutigisannut, Inatsisartut suleriaasianni § 37 naapertorlugu 
nassiussimasannut, qujanaq. Mittarfeqarfinnit ilassutissanik piniartoqarpoq. Apeqqutit 
matuma ataani ataasiakkaarlugit akissuteqarfigineqarput. 

1. Mittarfeqarfiit silaannakkut angallassinermi atuisunut tamanut, naligiimmik 
assigiinngisitsinngittumillu sullissiva? 

Akissut: Mittarfeqarfiit paasissutissiipput angallassisartut tamarmik Mittarfeqarfiit 
Akinut Akiliisarnermullu malittarisassiai atorlugit assigiimmik pineqartut. Tamatuma 
saniatigut Mittarfeqarfiit sullissinernik arlalinnik, niuernermik tunngaveqartumik 
atugassaqartitsiviusumik, neqerooruteqarput - ilanngullugit sullissinermut 
ikummatissanullu tunngasunik sullissineq, il.il. Sullissinerni taakkunani Mittarfeqarfiit 
angallassisartunut ataasiakkaanut atugassarititaasussat pillugit 
isumaqatiginninniarsinnaavoq - assersuutigalugu sullitamut angisuumut 
isumaqatigiissutinik. Tassunga atatillugu erseqqissassallugu pingaaruteqarpoq 
sullitat ingerlatsiviit angeqqatigiit marluk sullitanut angisuunut isumaqatigiissutip 
ataani atugassarititaasunik assigiinnik neqeroorfigineqartussaassammata . Pissutsit 
taamaattut imaluunniit taamaaqataat nunani tamalaani suliassaqarfiup iluani 
atuutsinneqarput. 

2. lIumoorpa Mittarfeqarfiit ikummatissamik tunisinerminni (illoqarfimmi 
ataatsimi) atuisunut assigiinngitsunut assigiinngitsumik akeqartitsisut? 

Akissut: Aap, takuuk matuma siuliani sullitanut angisuunut isumaqatigiissutinut 
tunngasoq. Tassunga ilanngullugu oqaatigineqassaaq, angallassisartut atugaasa 
pitsan ngorsarn issaan n ut periarfissat m isissorneqarnissaat siu nertaral ug u 
Mittarfeqarfiit sullississutiminnut tapiiffigineqartanngitsunut - ilanngullugu 
assersuutigalugu ikummatissamut - akigititat ilusaannik misissuineq 
aallartissimammagu. 

3. Atuisut tamarmik akiutitaasuni assigiinngitsuni appasinnerpaaq tamarmik 
akileraluarunikku qanoq angitigisumik ataasiakkaarlutik 
sipaaruteqassagaluarpat? 

Akissut: Mittarfeqarfiit paasissutissiipput, Jet A-1 tamarmik sullitanut tamaginnut 
akikinnerpaamik tunineqassappata aningaasat matussutissanut akiliutinut 
Mittarfeqarfiit annaasassaat 2.530.217 koruuniussasut. Taamaalilluni 
angallassisartut ataatsimut katillugu taakku sipaarutigissagaluarpaat. 

Naatsorsuinerni sullitaareersut tamarmik 2016-imi pisiarisamik annertoqqataannik 
pisisaannassasut naatsorsuutiginninneq aammalu akiusoq allanngoraluarpalluunniit 
nutaanik sullitaqalertoqassanngitsoq aallaavigineqarpoq. JET A-1-inik niuernikkut 
piumanninneq pissusiviusuni taamaannissaa ilimanganngitsorujussuugaluartoq 

taamaaginnassasoq aammalu akigititamut attuumassuteqassanngitsoq 
naatsorsuutigineqarpoq. Taamaattumik sullitanut tamaginnut literimut 
6,88 koruuninik akeqartitsinermi matussutissanut akiliummi annaasassat ataatsimut 
katillugit 2.530.217 koruuniusunit annikinnerussasut ilimanaateqarpoq, tassami 
akigititaq appartinneqarpat literimut tunisat annertusissasut 
naatsorsuutigineqartariaqarmat. Tamanna pingaartumik sullitanut minnerusunut 
ullumikkut qaffasinnerusumik akiliisartunut atuutissasoq 
naatsorsuutigineqartariaqarpoq. Taamaattumik JET 1-A-nut akigititat nikerarnerat 
misissorneqanngimmat qanoq annikinnerutiginersoq inerniliiffigiuminaappoq. 

Mittarfeqarfiit paasissutissiipput ikummatissaq taanna sullitanut ilisimaneqartunut 47-
nut, tamatumalu saniatigut sullitarpassuarnut allanut aningaasanngorlugu 
imaluunniit ikummatissamik akiligassarsinermi kortimik akiliisartunut tunineqartartoq. 
Sullitat Kalaallit Nunaannik Atlantikoq qulaallugu "tankeqarfittut" atuisartut 
tamangajalluinnarmik nunanit allaneersuupput. 

4. lIumoorpa Mittarfeqarfiit malittarisassiat tunngaviginagit akiliisitsisartoq? 

Akissut: Naamik, tamanna eqqunngilaq. 

5. Akiliisitsisarnermut malittarisassiat naapertorlugit §14-mi allassimasoq 
sullissinissamullu aalajangersakkani § 7 naapertorlugit Mittarfeqarfiit qanoq 
annertutigisumik isumaqatigiissusiorsimava? 

Akissut: Aallarniutigalugu paasissutissiissutigineqassaaq § 14 qaqutiguinnaq 
atorneqartarmat. Mittarfeqarfiit aamma paasissutissiipput akinut akiliisarnermullu 
malittarisassani § 14, Reykjavik-imit Kangerlussuarmut angallaviup nutaap 
aallartisarneqarneranut atatillugu Air Iceland-imut isumaqatiginninniarnikkut 
atorneqarsimasoq. Tassani ingerlatsinerup eqqarsaatigineqarneranik 
tunngavilersugaasumik akitsuummik annikitsumik appartitsigallarneq 
angallassisartumi Kalaallit Nunaannit aamma Kalaallit Nunaannut angallavimmik 
nutaamik pilersitsinissamut kajumissuseqalersitsisoq Mittarfeqarfiit isumaqarpoq. 

Piffissamut killiligaasumik akitsuummik appartitsineq taanna EU-mi inatsit 
taamaaqataa malillugu aqunneqarpoq. 

Angallassisartut allat Kalaallit Nunaanni pilersitsinissamik kissaateqartut pisumi 
sanilliunneqarsinnaasumi taamatut akitsuummik appaaffigineqarsinnaanissaq 
natsorsuutigisinnaassavaat. 

Sullissinissamut aalajangersakkani § 7-imut tunngatillugu Mittarfeqarfiit 
paasissutissiipput aamma taanna annikitsuaqqamik atorneqartoq. 

6. Mittarfeqarfiit ukiuni kingullerni tallimani qanoq isertitassaagaluaminnik 
annaasaqartigippat isumaqatigiissutinik sivisuumik atuuttussanik immikkut 
ittunik pilersitsisarnermikkut, malittarisassiani akigititat aalajangersimasut 
naapertorlugit? 

Akissut: Mittarfeqarfiit paasissutissiipput annaasaqartitsisumik 
isumaqatigiissuteqarsimanani. Oqaatigineqassaaq Mittarfeqarfinnut tunngatillugu 
ingerlatsinerup eqqarsaatigineqarnissaa aallaavigalugu, 
isertitaqarnerulersinnaanissaq naatsorsuutigineqarpat aalajangersakkat immikkut 
ittumik saneqqutaarneqarsinnaanerat atuussinnaammat. 

7. Akigititanik aammalu akiliutinillu pisortatigoortuunngitsunik 
saqqummiunneqarsimanngitsunik allamoortunik peqarpa? 

Akissut: Aap, Mittarfeqarfiit paasissutissiipput isumaqatigiissutit ataasiakkaanut 
isumaqatigiissutigineqartut tamanit pissarsiarineqarsinnaanngitsut. 

8. "sullissinissamut aalajangersakkat" (version 2.4) malillugit qulaani 
apeqqummi pineqartumi pisussaaffiliivoq § 2.1.-mi allassimasut 
najoqqutaralugit sullinneqaqqullugit. Tamanna naligiimmik pineqarnissamut 
naapertuuppa, atuisut tamakkerlutik § 2.2. atorsinnaanngikkunikku? 

Akissut: Sullissinissamut aalajangersakkani kikkut tamarmik assigiimmik 
pineqarnissaat qulakkeerneqarpoq. Ingerlatseqatigiiffinnut tamaginnut 
namminneerlutik imminnut sullissinnaanngitsunut (§ 2 imm. 2.1 aamma 2.2) 
pinngitsaaliissummik sullissinissaq atuutsinneqarpoq. Taanna timmisartornerup 
isumannaatsuunissaanik pissuteqartumik atuutsinneqalerpoq, taamaalilluni ilaatigut 
timmisartut aqqutissiuunneqarnissaat aammalu isumannaallisaanikkut 
isumannaatsumik inissinneqartarnissaat qulakkeerneqarluni. 

9. Mittarfeqarfiit isertitassaagaluaminnik ukiuni kingullerni tallimani qanoq 
annaasaqartigaat sumiiffinni ataasiakkaani "Sullissinissamik 
aalajangersakkat" (version 2.4) § 2.2.-mi allassimasut naapertorlugit, atuisut 
aalajangersimasut immikkut akuerisarnerisigut? 

Akissut: Ingerlatseqatigiiffiit timmisartuussisartut nunaqavissut imminnut 
sullinnissaat pillugu isumaqatigiissuteqarnermi suliffeqarfiup matussutissanut 
akiliutinut qanoq annertutigisut annaasimasinnaanerai Mittarfeqarfiit 
maannakkorpiaq eqqoqqissaartumik oqaatigisinnaanngilaa. Mittarfeqarfiit aamma 
paasissutissiipput ingerlatseqatigiiffiup aamma tassani suliassaqarfimmi nunani 
tamalaani malitassat nalinginnaasut malikkai. 

10. lIumoorpa Mittarfeqarfiit tunngaviusumik isumannaallisaanermut 
isigineqarsinnaasut nunani allani mittarfeqarfinni nalinginnaasumik 
isumagineqartut sullissinermini pilersuutigisinnaanngikai? 
a. Soorlu assersuutigalugu: De-icing (Sermiaaneq) 

Akissut: Mittarfeqarfiit Kalaallit Nunaanni mittarfinni aamma qulimiguulinnut 
mittarfinni ingerlatsinissamut akuersissummik peqartuupput. Mittarfeqarfiit 
Angallannermut, IlIuliortiternermut Ineqarnermullu aqutsisoqarfimmit sulianut 
tunngasutigut nakkutigineqarpoq, timmisartuussinermi isumannaallisaanerup 
pitsaassusissaa inatsisini aalajangersagaasunik atuutsinneqartuaannarnissaanik 
aqutsisoqarfik qulakkeerinnittuulluni. 

Mittarfeqarfiit paasissutissiivoq sermiiaaneq sullissinermi sammisassaasoq aammalu 
ingerlatseqatigiiffinnit sullissisartunit suliarineqartarluni. Mittarfeqarfiit sullissineranni 
sullissinissaq taanna neqeroorutigineqanngilaq Air Greenland-imulli mittarfinni 
arlalinni taamatut sullissisartumut isumaqatigiissuteqarluni. 

Inussiar 

